
নোসোমোৱা আবিয়ৈ গাভৰু আৰু ভদ্ৰমহিলাসকল।

 আশাৰ কথা এইযে একধৰণৰ প্ৰণালীবদ্ধ চিকিৎসাই মোক লাহে-লাহে সুস্থ কৰি
তুলিব। মই ইতিমধ্যেই বুজনসংখ্যক প্ৰমাণ পাবলৈ আৰম্ভ কৰিছোঁ। এতিয়া মই বিদ্যুৎ-
ক্ষিপ্ৰ বেগেৰে ক'ব পাৰোঁ যে মোৰ চিকিৎসকজনৰ ফোন নম্বৰটো আঠাইছ ছাপন আঠাইছ
আৰু সেই ফোন থকা ঘৰটো মতিলাল নেহৰু পথত নহয়, বৰং মহাত্মা গান্ধী পথত
অৱস্থিত।

 এতিয়া মোৰ মন আৰু মগজুৰ ভালেখিনি কথা নিৰ্ভৰ কৰিব মোৰ দৈনন্দিন
জীৱনযাত্ৰাৰ ওপৰত। খুব বেছি জটিলতালৈ নগৈ এতিয়া মই মোৰ টোপনিৰ ওপৰত
গুৰুত্ব দিয়াটো যুগুত। মোৰ চিকিৎসকে কৈছে, মই ইচ্ছা কৰিলে বহুত দীঘলীয়া
এখন প্ৰেছক্ৰিপশ্যন লিখিব পাৰোঁ, কিন্তু মনত ৰাখিব যে আঠ ঘণ্টাৰ এটা ভাল টোপনিতকৈ
শক্তিশালী দৰবৰ নাম চিকিৎসাবিজ্ঞানত নাই।”

 তেওঁ মোক এইটোও জনালে যে এটা গাঢ় টোপনিৰ বাবে বিছনালৈ যোৱাৰ
কেইঘণ্টামান আগতে চাহ-কফি-ছিগাৰেট পৰিহাৰ কৰাটো দৰকাৰ আৰু যদি দৰব বুলিবলৈ
কিবা এটা নহ'লেই নহয়, তেন্তে শুবলৈ যোৱাৰ এঘণ্টা আগতে এটা কেলছিয়াম বা
মেগনেছিয়াম ছাপ্লিমেন্ট খাব লাগে। আনকি ভেনিলা বা লেভেণ্ডাৰ ছেণ্ট থাকিলে
এবাৰ শুঙি চোৱাটোও বেয়া কথা নহয়। অৱশ্যে মানসিক চাপ কমাবলৈ আজিকালি
অনেকেই কৰিবলৈ লৈছে –দিনত এঘণ্টাকৈ, সপ্তাহত চাৰিদিন—এৰ'বিক অনুশীলন।

 এই গোটেইখিনি পৰামৰ্শক মোৰ ৰথৰ সাৰথি কৰি এটা সতৰ্ক যাত্ৰা আৰম্ভ কৰিছোঁ।
বেচেৰা উন্মাদ, বৃদ্ধ ইলিয়াচৰ সেই যাত্ৰাৰ বাবে আৱশ্যকীয় ৰচদ-পাতি নাই।

 যদিও ইয়াৰ মাজতে ভুলতে এদিন মোৰ প্ৰতিবেশী অৱনী বৰুৱাক তেওঁৰ পিতৃৰ
কুশল-বাৰ্তা সুধিছোঁ,—ছমাহ আগতে যাৰ শ্ৰাদ্ধৰ চামিয়ানা টনাত মই নিজেই অংশগ্ৰহণ
কৰিছিলো, যদিও টুথপেষ্টৰ সলনি এদিন আপোনমনে দাঁতত ঘঁহিছো শ্বেভিং ক্ৰিম আৰু
এদিন হাৱাই ছেণ্ডেল পিন্ধি উপস্থিত হৈছোঁগৈ এখন সম্ভ্ৰান্ত ঘৰৰ বিবাহ অনুষ্ঠানত, তথাপি
এই কথা মই স্বীকাৰ কৰিবই লাগিব যে কথাবোৰ যথেষ্ট ছিজিল লাগি আহিছে।

 যদি মই পাহৰি গৈ কাকো কৈ পোলোৱা নাই আৰু কাৰোবাক কৈ উঠি যদি পাহৰি
থকা নাই, তেন্তে ক’ব পাৰি যে মোৰ চিকিৎসা সংক্ৰান্ত কথাবোৰত অৱলম্বন কৰা হৈছে
এক ৰোমাঞ্চকৰ গোপনীয়তা। মই বিশ্বাস কৰোঁ যে সকলোৰে অলক্ষিতে এতিয়া মোক
মাথোন অলপ সময়ৰ প্ৰয়োজন।


 কিন্তু যেতিয়া আমি ভাবিবলৈ লওঁ যে সকলো থানথিত লগাৰ পথত তেতিয়াই ক’ৰবাৰপৰা এটা যেন শিলগুটি উফৰি আহি শান্ত, নিস্তৰংগ জলৰাশিত একোটা ঢৌ তোলে। মোৰ অফিছৰ ওপৰ মহলৰপৰা আমাৰ কেইবাজনলৈকো বদলিৰ নিৰ্দেশ আহিল; এই লৈ সহকৰ্মীসকলৰ মাজত এটা চেপা উত্তেজনা আৰু অনুচ্চাৰিত আক্ৰোশ চলিল।

ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







